
ҚАСИМ-ЖЎМАРТ ТЎҚАЕВ МИЛЛИЙ ОЛИМПИЯ
ҚЎМИТАСИ ПРЕЗИДЕНТИ ГЕННАДИЙ

ГОЛОВКИННИ ҚАБУЛ ҚИЛДИ

Президентга Миллий олимпия қўмитаси томонидан 
амалга оширилган ишлар ва унинг галдаги режалари 
ҳақида маълумот берилди.

Геннадий Головкин спорт инфратузилмасини яхши-
лаш, қозоғистонлик спортчиларни халқаро мусобақалар-
га пухта тайёрлаш, мамлакатимизнинг халқаро майдон-
даги нуфузини юксалтириш юзасидан саноат вазирлиги 
билан ҳамкорликда амалга оширилаётган чора-тадбир-
лар ҳақида фикр билдирди.

Давлат раҳбари Геннадий Головкинни Халқаро бокс 
федерацияси (World Boxing) Олимпия комиссияси раиси 
этиб тайинлангани билан табриклаб, МОҚ олдига олим-
пия спорт турларини оммалаштириш ва мустаҳкамлаш 
юзасидан муҳим вазифалар қўйилганини таъкидлади. 

Давлат раҳбари терма жамоаларимизнинг нуфузли 
спорт мусобақаларида юқори натижаларга эришишини 
таъминлаш зарурлигини айтиб ўтди .

                Akorda.kz. маълумотлари асосида.

 � Обуна–2025

Қадрли муштарий!
2025 йилнинг биринчи ярим 

йиллигига даврий нашрларга 
обуна қизғин давом этмоқда. 

Мустақиллик билан тенгдош 
халқ минбари ва овози, фахри 
саналмиш нашр омма ва давлат 
ўртасидаги олтин кўприк – доно 
маслаҳатгўй вазифасини ҳалол 

ва виждонан адо этмоқда. Ҳамиша 
шундай бўлиб қолади.

Маънавий жиҳатдан юксалиб, ка-
молот сари интилмоқ истасангиз, 
кун сайин вилоят янгиликларидан 
воқиф бўлмоқни ихтиёр айлаб, 
оламшумул воқеалардан бохабар 
бўлай десангиз, ҳеч иккиланмай 
суюкли «Жанубий Қозоғистон» рўз-
номасига ёзилинг.

Туркистон вилоятининг «Жа-
нубий Қозоғистон» ижтимоий-
сиёсий газетаси таҳририятидаги 
рақобатбардош, изланувчан жамоа 
доим сизларнинг орзуингиздаги 
жиҳатларга эътибор қаратишга, 
маънавий хизмат кўрсатишга шай.

НАШР КЎРСАТКИЧИ: 65466

�ЖАНУБИЙ ҚОЗОҒИСТОН� � 
ДОНО ДЎСТИНГИЗ, ҲАМКОРИНГИЗ!

х 6 ойга обуна баҳоси:
«Қазпошта» 
ҲЖ орқали – 
3415,50 тенге;

 Президент

“САНОАТ МАЖМУАСИ”ДА 
ТЎҚИМАЧИЛИК КОРХОНАСИ 

БАРПО ЭТИЛАДИ
ҚР Ҳукумати йиғилишида Қозоғистоннинг Савдо 

ва интеграция вазири Арман Шаққалиев Ўзбекистон 
билан чегарадаги “Марказий Осиё” халқаро ишлаб 
чиқариш кооперацияси марказининг “Саноат маж-
муаси”да тўқимачилик корхонаси барпо этилишини 
маълум қилди.

– Марказ “Атамекен” (Қозоғистон) ва “Гулистон” (Ўзбе-
кистон) назорат-ўтказиш бекатлари яқинида жойлашган, 
ишлаб чиқариш майдончалари, сақлаш омборлари, 
транспорт инфратузилмасидан иборат. Бу юк ташишни 
тезлаштириш, логистика харажатларини камайтириш, 
таъминот занжири иштирокчилари сонини камайтириш, 
якуний мижоз учун маҳсулот таннархини пасайтириш, ет-
казиб бериш тезлигини ошириш имконини беради, – деди 
Арман Шаққалиев.

Шунингдек, вазир марказ базасида “Global Textile” ком-
паниясининг тайёр тўқимачилик лойиҳаси амалга ошири-
лишини маълум қилди.

– “Марказий Осиё” халқаро ишлаб чиқариш коопера-
цияси марказининг ташкил этилиши чегарага яқин дав-
латлар билан ўзаро савдо-иқтисодий алоқаларни янада 
оширишга ижобий таъсир кўрсатади, икки давлат ишлаб 
чиқарувчилари ва тадбиркорлари ўртасидаги ишбилар-
монлик алоқаларини рағбатлантиради. Ўз навбатида, бу 
яқин 5 йилда товар айирбошлаш ҳажмини 10 миллиард 
долларга етказиш имконини беради, – деди вазир.  

Давлат раҳбари Қасим-
Жўмарт Тўқаев Ақтўбе 
вилоятига сафари доира-
сида қатор ишлаб чиқа-
риш корхоналари ва ижти-
моий соҳа муассасалари 
фаолияти билан яқиндан 
танишди.

Д ас тл аб Пр е з и д е нт 
Хромтау шаҳридаги “Бо-
лашақ” конига бориб, 
унинг жамоаси билан му-
лоқотда бўлди.

Давлат раҳбарига янги корхо-
нада 1800 иш ўрни яратилиши 
ҳақида маълум қилинди. Жалб 
қилинган сармоя миқдори 1 трил-
лион тенгедан ошади.

Сўнг Қ. Тўқаев Хромтау олий 
тоғ-кон техника коллежига таш-
риф буюрди. 1979 йилда таш-
кил этилган касб-ҳунар таълими 
муассасаси ҳозирда мамлакат 
ғарбидаги тоғ-кон саноатини 
кадрлар билан таъминловчи яго-
на муассаса. Таълим даргоҳида 
Қ. Тўқаев талабалар ва битирув-
чилар билан учрашди.

Президент тоғ-кон саноати 
мамлакатимиз иқтисодиётининг 
муҳим бўғини эканлигини ва 
“Ишчи касблари йили” деб эълон 

қилинган 2025 йилда маҳаллий 
саноатни қўллаб-қувватлашга 
алоҳида эътибор қаратилишини 
таъкидлади. 

Сўнг Президент Хромтау шаҳ-
ридаги 1-cонли ўрта мактабда 
бўлди.

Давлат раҳбари мазкур таъ-
лим даргоҳи ва бошқа қишлоқ 
мактабларида ўқувчиларнинг 
онлайн шаклдаги очиқ дарси да 
иштирок этди. 

Қасим-Жўмарт Тўқаев олис 
аҳоли манзилларида истиқомат 

қилувчи болаларнинг таълим 
олиши учун қулай шарт-шароит-
лар яратиш мақсадида мактабга 
автобус совға қилди.

Akorda.kz. маълумотлари
 асосида.

Йиғилишда вилоят ер муносабатлари ва 
ветеринария бошқармалари, ер захиралари 
бошқармаси, шунингдек, Республика Қишлоқ 
хўжалиги вазирлиги Ветеринария назорати 
ва тафтиш қўмитасининг Туркистон вилояти 
бўйича ҳудудий нозирлиги раҳбарларининг 
ҳисобот ва фикр-мулоҳазалари тингланди. 

 Камчиликлари аниқланган шаҳар ва ту-
манлар ҳокимларига ишларни фаоллашти-
риш юзасидан кўрсатмалар берилди.

Вилоят ҳокимининг топшириғига мувофиқ 
махсус ишчи гуруҳ ташкил этилиб, у қишлоқ 
хўжалиги мажмуаси, ердан фойдаланиш, 
ветеринария, тадбиркорлик субъектларига 
субсидиялар бериш ва солиқларни тўлаш 
масалаларини таҳлил қилди. 

Тадқиқотлар Ўрдабоши, Ўтрор, Сайрам, 
Чордара ва Келес туманлари ҳамда Арис 
шаҳрида юритилди. Натижада, солиқ тўлаш-
дан бўйин товлаш, чорва молларини ҳисобга 
олишда берилган нотўғри маълумотлар, 
ердан самарасиз фойдаланиш ҳолатлари 
аниқланган. 

Йиғилишда мутасадди ташкилотларга 
фойдаланилмаётган ёки Қозоғистон Респуб-
ликаси қонунчилигини бузган ҳолда фойда-
ланилаётган қишлоқ хўжалиги ерларини қай-
тариш борасидаги тадбирларни кучайтириш 
юзасидан топшириқлар берилди. Шунингдек, 
қишлоқ хўжалиги соҳасига оид статистик 
маълумотларни мувофиқлаштириш, ветери-
нария шифокорларининг малакасини оши-

риш ҳамда уларнинг масъулиятини кучайти-
риш, чорва молларини ҳисобга олишда йўл 
қўйилаётган хатоларга барҳам бериш зарур-
лиги таъкидланди.

– Ҳукумат қишлоқ хўжалигини бошқариш-
ни рақамлаштириш масаласини кўтарди. Бу 
борада кенг қамровли ишлар олиб борилиши 
зарур. Қишлоқ хўжалигини рақамлаштириш 
соҳасини молиялаштириш лойиҳалари ва 
манбалари юзасидан таклифлар ишлаб чи-
қилиши керак, – деди мажлисга якун ясаган 
минтақа раҳбари.

Вилоят ҳокимининг 
матбуот хизмати.

ВАТАННИ УЛУҒЛАГАННИ 
ХАЛҚ АРДОҚЛАЙДИ

ХИРМОН ТЎЛИБ ТЎКИЛДИ ДОН
12 МИЛЛИОН ТОННА ҒАЛЛА ЭКСПОРТ ҚИЛИНАДИ

Қозоғистон жорий йилда 12 миллион тонна ғалла 
экспорт қилади. Бу ҳақда ҚР Бош вазир ўринбосари 
Серик Жуманғариннинг парламент депутатлари саво-
лига берган жавобида айтилди.

Ҳукумат раҳбари ўринбосарининг маълум қилишича, 
жорий йилнинг 11 ойи якуни бўйича “Қазақстан темір жо-
лы” миллий компанияси томонидан 9,2 миллион тонна 
ғалла  ташилган.

– Унинг 2,2 миллион тоннаси мамлакатимизда қолди, 
7 миллион тоннаси экспорт қилинди. Янги экинлар экс-
порти (сентябрь-ноябрь) 2 миллион 871 минг тоннани 
ташкил этди. Бу 2023 йилнинг шу даврига (1 миллион 907 
тонна) нисбатан 51 фоизга кўп, –  деди Серик Жуманға-
рин.

ҚИШКИ ТАЪТИЛ ЯҚИН
Иккинчи чоракнинг охири яқинлашмоқда. Қозоғис-

тон мактабларида қишки таътил 10 тақвим кун – 2024 
йил 30 декабрдан 2025 йил 8 январгача давом этади. 
Бу ҳақда  ҚР Таълим-маориф вазирлиги матбуот хиз-
мати  хабар беради.

Мактаб ўқувчилари қишки таътилни мазмунли ва 
хавфсиз ўтказишлари  учун “Ягона тарбия”  дастури дои-
расида чора-тадбирлар режаси ишлаб чиқилган бўлиб, 
ўқув, спорт, маданий ва ижодий тадбирларни ўз ичига 
олади.

24.kz. маълумотлари асосида.

ИНСОН МЕҲНАТИ БИЛАН ҚАДРЛИ

ПУХТА РЕЖА – 
ТАРАҚҚИЁТ 

ГАРОВИ
Юртимизнинг янада обод бўлиши, халқимиз турмуш фаро-

вонлигининг юксалиши, белгиланган эзгу мақсадларнинг рўёб-
га чиқиши, энг аввало, қишлоқлар тараққиётига узвий боғлиқ. 
Шу боис, қишлоқ аҳолиси ҳаётини янада юксак поғонага кўта-
риш, қишлоқ хўжалигини янада ривожлантириш, унинг самара-
дорлигини ошириш долзарб вазифалардан биридир. Вилоят 
ҳокимлигида ўтган навбатдаги девон йиғилиши мана шу мавзу-
га бағишланди. 

Вилоят ҳокими Дархан Сатибалди яйловларни хатлаш, вете-
ринария ва қишлоқ хўжалигидаги бошқа муаммоларни ҳал этиш 
юзасидан мутасадди раҳбарларга аниқ топшириқлар берди.

Сиёсат ва иқтисодиёт

Заковатли мактаб

Вилоят ҳокими Дархан 
Сатибалди мутасадди раҳ-
барларга қурилиш ишла-
рини жонлантиришни топ-
ширди. 

Мажлисда қишлоқ ва 

шаҳарларда ягона лойиҳа 
асосида қурилаётган мак-
таблар тўғрисида “Samruk-
Kazyna Construction” ҲЖ 
Миллий лойиҳани амалга 
ошириш департаментининг 

вилоятимиздаги раҳбари 
Сакен Аширбаев маъруза 
қилди. 

Бундан ташқари, маж-
лисда пудратчиларнинг 
фикри тингланиб, уларга 
тегишли кўрсатма лар бе-
рилди. Янги мактабларнинг 
инфратузилмаси бўйича 
пудратчилардан алоҳида 
ҳисобот олинди. 

Вилоят ҳокимининг
 матбуот хизмати. 

29та “БАДАСТИР МАКТАБ” 
ҚУРИЛМОҚДА

Департаментнинг Она 
саломатлиги бошқармаси 
раҳбари Шакизат Халиқо-
ва, вилоят 1-сонли перина-
тал маркази раҳбари Сал-

танат Жабағиева ва бошқа 
мутахассислар тожикис-
тонлик ҳамкасблар билан 
тажриба алмашдилар.

2024 йил 2 сентябрдан 

буён “Бир кунлик клиника” 
лойиҳаси доирасида ви-
лоятда тиббий-ирсий хиз-
мат кўрсатмоқда. Лойиҳа-
нинг асосий мақсади – аниқ 
ирсий ташҳис қўйиш. Бу 
ерда туғма нуқсони бор бо-
лаларни эрта аниқлаш ва 
унинг олдини олиш имкони-
ни берадиган янги лойиҳа-
лар амалга оширилади. 

Вилоят ҳокимининг 
матбуот хизмати.

Аввал хабар қилганимиздек, 
Кентов шаҳрига қарашли Қарноқ 
қишлоғида 300 ўринли маданият 
уйи барпо этилмоқда.

ҚР Парламенти Сенати депу-
тати Алишер Сотволдиев, Кентов 

шаҳар маслаҳати депутатлари 
Қ. Елеусизов ва Бекзод Ҳабибов-
лар Қарноқ қишлоғи оқсоқоллари 
иштирокида иншоот  қурилиши би-
лан яқиндан танишдилар. 

2025 йили қурилиши тугалла-

нилиши кутилаётган бу кошона 
қарноқлик санъат ихлосмандлари 
учун ўзига хос совға бўлиши шуб-
ҳасиз.

С. ТУРСУНМАТОВ.

Жорий йили ҚР маслаҳатла-
рига 30 йил тўлиши муносабати 
билан Шимкент шаҳрида танта-
нали тадбир ўтди. 

Унда маҳаллий маслаҳатларнинг 
жамиятимиздаги ўрни эътироф этилиб, 
давлатимизнинг ижтимоий-сиёсий, мада-
ний тараққиётига ҳисса қўшган бир гуруҳ 
ҳамюртларимиз “Маҳаллий ваколатли 
органларнинг ривожига қўшган ҳиссаси 
учун” кўкрак нишони билан тақдирланди. 

Улар орасида миллатдошларимиз 
– Қозоғистон ўзбеклари “Дўстлик” ҳам-
жамияти раиси Икромжон Ҳошимжонов, 
Шимкент шаҳар ўзбек этномаданият 
бирлашмаси раиси Тоҳиржон Нишонбоев, 
таниқли тадбиркор, Шимкент шаҳрининг 
фахрий фуқароси Абдуқаҳҳор Файзаҳме-
дов ва меҳнат фахрийси, эл оғаларидан 
бири Ҳусанхон Аҳмадхонов бор .

С. ТУРСУНМАТОВ.

Жорий йили март ойи-
да Туркистон шаҳар ўзбек 
этномаданият бирлаш-
маси раиси этиб сайлан-
ган Райимжон Қўчқоров 
(тасвирда) йил давомида 
амалга оширилган ишлар 
юзасидан “Дўстлик уйи” 
мажлислар залида ҳисо-
бот берди.

Ушбу ташкилотнинг сер-
маҳсул фаолияти газета-
миз саҳифаларида кенг 
ёритилмоқда. 

Вилоят ижтимоий та-
раққиёт бошқармаси раҳ-
бари ўринбосари Нурсул-
тан Сейтжанов, шаҳар оқ-
соқоллар кенгаши раиси 

Тўлқин Саидмуродов, ви-
лоят ўзбек этномаданият 
бирлашмаси оқсоқоллар 
кенгаши раиси Зуппархон 
Чолдонов, Туркистон ви-
лояти Медиация кенгаши 
етакчиси Бахтжан Бисем-
баев, этномаданият бир-
лашмаси қошидаги Оналар 
кенгаши раисаси Муҳаббат 
Сайдаҳмад қизининг эл 
бирлиги, этнослараро то-
тувлик йўлидаги таклиф-
мулоҳазалари тингланди. 

Ижтимоий тараққиёт 
бошқармаси “Жамоат то-
тувлиги” муассасаси раҳ-
бари Элмира Уласбек қизи 
келажакда ҳар бир туман, 
шаҳар этномаданият бир-
лашмалари қошида ёшлар 
иши бўйича масъул ўрин-
босар бўлиши зарурлигини 
таъкидлаб, иқтидорли ёш-

ларни “Дўстлик уйи”да дои-
мий ишга таклиф қилди. 

Тадбир поёнида анжу-
ман иштирокчилари якдил-
лик билан Райимжон Сат-
тор ўғли Қўчқоров раҳбар-
лигидаги Туркистон шаҳар 
ўзбек этномаданият бир-
лашмаси фаолиятига қони-
қарли баҳо берди. Келаси 
йили олтмиш ёшни қар-
шилайдиган, шаҳар ўзбек 
этномаданият бирлашмаси 
билан бирга “Үлес” вилоят 
хайрия жамғармасига са-
марали раҳбарлик қилаёт-
ган, “Жанубий Қозоғистон” 
газетасига 200 нусха обу-
нани ташкил этаётган Р. 
Қўчқоровга мустаҳкам са-
ломатлик, омад ва зафар 
тилаймиз. 

Ш. МАДАЛИЕВ.

Қозоғистон Республикаси Мустақиллигига 33 йил 

“ДЎСТЛИК УЙИ”ДАГИ 
²ИСОБОТ 

ШИФОКОРЛАР
 ТАЖРИБА АЛМАШДИ

МАДАНИЯТ ИНШООТЛАРИ

ҚУРИЛИШИ НАЗОРАТДА

ҚР маслаҳатларига – 30 йил!

МУНОСИБЛАР 
МУКОФОТЛАНДИ

Тадбирни вилоят ҳокимининг 
ўринбосари Ертай Алтаев очар 
экан, ёшларнинг ютуқлари ва 
уларнинг жамиятдаги аҳамияти 
ҳақида илиқ фикрлар билдирди. 
Шунингдек, ёшларнинг меҳнатсе-
варлиги ва интилишларини юксак 
баҳолаб, ҳар бир соҳада энг яхши 
кўрсаткичларга эришган ёшларга 
муваффақият тилади.

Шу билан бирга, “Энг яхши ёш-
лар имконият маркази” номинация-
си бўйича соврин Кентов шаҳар ва 
Келес ҳамда Саврон туман “Ёшлар 
имконият маркази”га топширилди. 
“Энг яхши ёш муаллим” номина-
циясига байдибеклик Закария Сер-

жанули муносиб деб топширилди. 
“Соғликни сақлаш соҳасининг энг 
яхши ёш мутахассиси” номинация-
сини келеслик Даулет Жўлдасули-
га, “Энг яхши ёш полиция ходими” 
кентовлик Есимхан Ажетханулига, 
“Энг яхши ёш давлат хизматчиси” 
сариоғочлик Ўмархан Суйинбеку-
лига, “Чексиз имкониятлар соҳи-
би” унвони савронлик Рўзиаҳмад 
Набихон ўғлига топширилди. “Энг 
яхши ёш спортчи” номинацияси тў-
лебийлик спортчи, бир неча карра 
Осиё чемпиони, жаҳон чемпиони 
Тўрехан Сабирханга насиб этди.

ҚР Парламенти Мажлиси депу-
тати Даулет Муқаев бир гуруҳ ўз 

ишининг етук соҳибларини қутлаб, 
эзгу ниятларини изҳор қилди. “Энг 
яхши тадбиркор” номинацияси бў-
йича тўлебийлик Байдибек Нурла-
нули тақдирланди. “Энг яхши ўқув-
чи” номинацияси эса сариоғочлик 
Жансерик Жақсибайулига насиб 
этди. Шу сингари “Энг яхши сахий 
қалб” номинацияси туркистонлик 
Таншолпан Бекбауова, савронлик 
Элзод Мавленовга насиб этди.

 Бундан ташқари, телебошлов-
чи, журналист Лайла Султанқизи 
ҳам анча унвонларни соҳибла-
рига топширди, шу жумладан, 
“Энг яхши ёш оқин” номинацияси 
туркистонлик Даурен Тлеуханга, 
“Энг яхши ёш мухбир” сариоғочлик 
Майра Жумабек қизига топширил-
ди. Шунингдек, “Энг яхши ёш ак-
тёр” номинацияси арислик Мансар 
Ўринханга топширилди. 

Вилоят ҳокимининг
матбуот хизмати.

ИЛҒОРЛАР ТАҚДИРЛАНДИ

“Ёшлар имконият маркази” ташаббуси билан “Йил етакчи-
лари” лойиҳаси доирасида ҳар бир соҳанинг пешқадамлари 
аниқланиб, “Энг яхши ёшлар мукофоти – 2024” танловининг 
тақдирлаш маросими ўтди. Мазкур танлов турли соҳаларда ўз 
билими, иқтидори, фаоллиги билан чўққиларни забт этган ёш-
ларни рағбатлантириш мақсадида ташкил этилди.

Вилоятимизда “Бадастир мактаб” миллий лойи-
ҳаси доирасида барпо этилаётган 3та таълим мас-
кани яқинда фойдаланишга топширилади.

Ҳозир минтақада 29та шундай мактаб барпо 
этилмоқда. Уларда 20 мингдан зиёд ўқувчи таъ-
лим олади. Лойиҳалар Президент ташаббуси дои-
расида амалга оширилмоқда. 

ҚР Соғликни сақлаш вазирлигининг Она ва 
бола саломатлигини муҳофаза қилиш депар-
таменти вакиллари Тожикистон Республикаси 
соғликни сақлаш ва ижтимоий ҳимоя вазирлиги 
делегацияси билан бирга Туркистон вилоятига 
хизмат сафари доирасида “1-сонли вилоят пе-
ринаталь маркази” муассасаси фаолияти билан 
танишди.



ИДОРАДАГИ
ТОВЛАМАЧИ

Ҳикоямиз бош қаҳрамони – 40 ёшдаги Тайжан 
Ўлжабаев. У таниши Манзурани учратиб, ер қў-
митасига ишга киргани, энди истаган одамга ер 
участкаси олиб бериш қўлидан келишини айта-
ди. 

Манзура бу хабарни анчадан бери ўғилларига, 
участка ололмай юрган қўшниси Олтинойга етка-
зади. У эртасигаёқ Тайжанга учрашиб, сўраган 4 
минг долларини олиб келиб беради. Эҳтиёт чо-
расини кўриб, Тайжанга тилхат ёздириб, уни но-
тариус орқали расмийлаштириб олади. Орадан 
бир ой ўтиб, Тайжан Олтинойга қўнғироқ қилади. 
Баъзи бир муаммолар юзага келгани, ер участка-
си олиш учун яна икки минг доллар кераклигини 
айтади. Аёл шу куни банкка бориб, уйини гаровга 
қўйиб, кредит олади ва пулни “ҳожатбарор”га 
келтириб беради. Шундан кейин Олтиной Тай-
жанга тез-тез қўнғироқ қилиб туради.

Лекин кўп ўтмай, у билан боғлана олмай қола-
ди. Дарҳол Манзурага учрашиб, Тайжаннинг ер 
олиб беришига ишонмаслигини айтади. Манзура 
уни Тайжаннинг идорасига олиб боради.

Тайжан телефони бузилиб қолганини, бир 
ҳафтадан кейин “Туран” мавзесидан участка 
олиб беришини айтади. Бир ҳафтадан кейин 
Олтиной эри билан бориб, Тайжандан пулини 

қайтариб беришни талаб қилади. Тайжан пул-
ни ишончли одамларга бериб қўйганини, бир 
ҳафта ичида участка олиб беришини маълум 
қилиб, уларни кузатиб қўяди. Айтилган муддатда 
эр-хотин келиб, тузоққа илинишганини пайқаб 
қолишади ва ҳуқуқни ҳимоя қилиш органларига 
мурожаат этишади. 

Полиция ходимлари бу ишни ўрганиб, Тай-
жан товламачиликни бошлаганидан буён ўнлаб 
одамларни чув туширганини аниқлашади. Ер 
участкаси олиш илинжида юрганларни идораси-
га чақириб, шаҳарнинг бош режасини кўрсатар, 
улардан шаҳарнинг қайси нуқтасидан ер олишни 
исташини сўрар экан. Харитага шаҳар мавзела-
ридаги участкаларнинг баҳоси ёзилган.

Бугун Тайжан Ўлжабаев панжара ортида.

ОПА УКАСИНИ
СУДГА БЕРДИ

Ўткир (исм-шарифлар ўзгартирилган)нинг ҳам 
туппа-тузук машинаси бўлса-да, кўнгли қиммат-
роғини тусаб қолди. Шунинг учун якшанба куни 
машинасини бозорга ҳайдаб борди. Харидор ҳам 
тезда топилиб, машинани сотгач, бозор айланди. 
Аммо кўнглига ёқадигани учрамади. Эскироғи 
ёқмади. Янгиси эса қимматлик қилди. Ноилож 
ортига қайтди.

Йўлда таниши учраб, бироз суҳбатлашди.
– Буни қаранг-а, кунимга яраб турган машинам 

бор эди. Алмаштираман, “Равон” оламан, деб, 
бозорга олиб чиққан эдим, дарров сотилди-кет-
ди. Бозордаги “Равон”ларнинг биронтаси ҳам 
ёқмади. Энди нима қилсам экан?

– Шунгаям бошингизни қотириб ўтирибсизми? 
Менинг танишимда бор. Хоҳласангиз, учрашти-
риб қўяман.

– Яхши бўларди…
Уч кундан кейин Жамшид Ўткир билан учраш-

ди.
Машинам янги, ҳали минилмаган. 7,5 миллион 

тенгега сотаман. Шундан ҳозирча 3 миллионини 
берасиз. Кейин паспорт билан ҳайдовчилик гу-
воҳномасининг нусхасига қўшиб, иккита суратин-
гизни ҳам ола келасиз. Насиб қилса, икки кунда 
сизга расмийлаштириб бераман. Ана ўшанда 
пулнинг қолганини берасиз-у машинани ҳайдаб 
кетаверасиз. Хўш, қалай, розимисиз?

У айтган нарсаларни олиб келиш учун уйига 
жўнади. Кўп ўтмай қайтиб келиб, ҳужжатлар би-
лан пулни топширди. 

Орадан бир ҳафтача ўтгач, Жамшид қўнғироқ 
қилди. Унинг айтишича, автомашинани олиб ке-
лаётганида симёғочга уриб олибди. Салондан 
бошқа машина олиб беришини, шунинг учун пул-
нинг қолганини ҳам олиб келишни сўради.

Ўткир шу заҳоти 4,5 миллионни олиб, Жам-
шиднинг ҳузурига йўл олди. Жамшид ундан пул-
ларни санаб олди-ю тез кунда қўнғироқ қилишга 
ваъда бериб, ғойиб бўлди. Ўткир бўлса, қачон 
машиналик бўлар эканман, дея ширин хаёллар 
оғушида юраверди.

Пул – қўлнинг кири, деб таърифлаганларича 
бор. Қанча кўп бўлса ҳам ишлатгандан кейин 
етмас экан. Жамшиднинг Ўткирдан олган пул-
ни қандай ишларга сарфлагани фақат ўзига-ю 
Худога аён. Аммо нима бўлганда ҳам машина 
олиб бериш учун сарфламагани аниқ эди. Хул-
лас, уларнинг учрашувидан уч ой ўтмай туриб, 
пулнинг чўғи камайиб қолди. Энди Жамшиднинг 
боши қотди. Бир томондан Ўткир машинани қа-
чон олиб берасан, дея тиқилинч қилса, иккинчи 
томондан катта-катта ишлатиб ўрганиб қолган 
эмасми, чўнтагининг бўшаётгани унга алам қила 
бошлади. Шундай кунларнинг бирида "таваккал", 
деди-ю опаси Раънога дилини ёрди:

– Биласизми, шу кунларда бир-иккита муам-
молар пайдо бўлиб, пулдан озроқ қийналиб қол-
дим. Шунинг учун сиздан ёрдам сўрамоқчийдим. 
Бериб турасизми?

– Бу нима деганинг, ука? Сенга "йўқ" деб бў-
ладими? Жиянингни тўйига йиғиб қўйганим бор. 
Қанча керак ўзи?

– Қанча бера оласиз?
– Уч миллион тенге атрофида бериб туришим 

мумкин.
– Раҳмат сизга, тез кунда қайтараман…
Тез кунларда опаси пулини сўраб келди.
– Пулингизнинг бир тийинини ҳам ишлатганим 

йўқ. Ҳаммаси турибди. Хоҳласангиз, сизга маши-
на олиб беришим мумкин. Нима дейсиз?

– Ростданми? Аммо билиб қўй, менга эскиси 
керак эмас. Иложини қилиб салондан янгисини 
олиб берсанг, рози қилардим.

– Албатта, янгисини олиб бераман. Фақат янги 
машинага етадиган пулингиз борми, ўзи?

– Янги машина қанча туради?
– Шу кеча-кундузда билмадим. Бунику, аниқ-

ларман-а, пулингиз борми, ишқилиб? Борини бе-
ринг, қолганини ўзим қўшаман. Шу баҳонада янги 
машинали бўлиб қоласиз.

Орадан уч ой ўтиб, опа укасини судга берди. 
Жамшиднинг аризаси ҳам судда кўрилди.

Ушбу жиноят ишини кўриб чиққан суд товла-
мачига қилмишига яраша жазо тайинлади.

***
 Товламачиликнинг бу турлари ноқонуний ва 

ноинсоний йўл билан бойишни мақсад тутган 
бўлса, қуйидаги товламачилик разиллик – қотил-
ликни кўзлаган.

Телефон қўнғироғи жиринглади, уни мактаб 
ёшига етмаган қиз кўтарди ва уйда ҳеч ким йўқ-
лигини айтди.

– Биз газ идорасиданмиз, – деди нариги то-
мондаги овоз. – Газнинг созлигини текширяпмиз. 
Шунинг учун сен ҳозир бориб, газнинг ҳамма қу-
лоқларини бура.

Бироздан кейин қизчанинг овози эшитилди.
– Бурадим.
– Яхши. Энди бориб, ётиб ухла...

     Р. САБАЗОВ,
  полиция майори.

Сўнгги пайтларда кенг тарқалаётган янги бир кўриниш юзасидан тадқиқот юритдик. Тов-
ламачиликнинг юзлаб турлари пайдо бўлиб, унинг қурбонлари сони ортиб бормоқда. Интер-
нет саҳифаларидаги хабарларни ўқиган одам ҳайратдан ёқа ушлайди.

“Товламачилик билан уйни тортиб олмоқчи бўлган зўравонлар қўлга олинди”, “Автомобиль са-
ноатида уюшган жиноятчилик, товламачилик, таниш-билишчилик каби иллатлар томир отиб кет-
гани танқид қилинди”, “Тадбиркордан товламачилик йўли билан пул ундирмоқчи бўлганлар қўлга 
олинди”, “Товламачилик билан шуғулланган 18 кишилик жиноий гуруҳ қўлга олинди. Гуруҳ аъзо-
лари мижозлар олинган тасвирларни оиласига, иш жойига етказаман, интернетга чиқариб юбора-
ман, деб дўқ-пўписа қилишган” ва ҳоказо.

Бу каби воқеалар вилоятимизда ҳам тез-тез содир бўлмоқда. Улардан бирига тўхталамиз.

 Ҳисобот 

Айнан шу мавзуда ҳуқуқшунос 
Санобар Самиева раҳбарлик қи-
лаётган Кентов шаҳар ўзбек этно-
маданият бирлашмасининг 2022-
2024 йилларда амалга оширган иш-
лари юзасидан ҳисобот йиғилиши 
ўтди.

Тадбирга шаҳар ҳокимлиги ички 
сиёсат бўлимининг шўъба мудири Ғ. 
Тўйшиев, Туркистон вилояти ижти-

моий тараққиёт бошқармаси “Жамоат 
тотувлиги” ДКК Кентов шаҳар бўлими 
раҳбари Ғ. Тажибаев, шаҳар Оналар 
кенгаши раисаси М. Кривенцова, 
умумтаълим мактаблари раҳбарлари, 
фахрий устозлар, фаол ёшлар ишти-
рок этди. Амалга оширилган ишлар 
ҳисоботи тингланиб, галдаги режалар 
муҳокама қилинди. Эл бирлиги, юрт 
фаровонлиги йўлида шаҳар ижти-

моий-сиёсий ҳаётида фаол иштирок 
этаётган бир гуруҳ фуқаролар шаҳар 
ҳокимлиги ҳамда “Жамоат тотувлиги” 
бирлашмаси ва Кентов шаҳар ўзбек 
этномаданият бирлашмаси ташаккур-
номалари билан тақдирланди.

Ш. МАДАЛИЕВ.

Тасвирда: тадбир иштирокчилари. 

БИРЛИК – БОЙЛИГИМИЗ, 
ТОТУВЛИК ВА БАРАКА – МАªСАДИМИЗ

Қиш кириб келганига қарамай, 
Ленгер шаҳрида ободонлаштириш 
ва кўкаламзорлаштириш ишлари 
доирасида бажарилаётган ишлар 
тобора кенг қулоч ёзмоқда. 

Ўтган ҳафтада бу тадбирларга 
қишлоқ ҳокимликлари шаҳар комму-
нал хизмати томонидан 260 нафар 
одам ва 12та махсус техника жалб 
этилди. Ленгер ўзани бўйини тозалаш 
ишлари давом этиб, унда “Ёшлар 
имконият маркази”нинг “Кўнгиллилар 
жамияти” аъзолари фаол иштирок 
этишди.

– Шаҳар ҳокими бу масалани ўз 
назоратига олгани учун ундан мин-
натдормиз, – дейди “Кўнгиллилар 
жамияти” аъзоси С. Тўленов. – Қозо-
ғистон Республикасининг бош Қому-
си – Конституциямизнинг 31, 35, 45, 
53 ва 54-моддалари атроф-муҳитга 
эҳтиёткорона муносабатда бўлишга 
чорлайди. Она табиат – тириклик 
манбаи. Бугунги кунда ер юзида ву-
жудга келаётган иқлим ўзгаришлари 
жаҳон ҳамжамиятини ташвишга со-
лаётган долзарб муаммолардандир. 
Экологик муаммолар нафақат инсо-
ниятга, балки наботот ва ҳайвонот 
оламига ҳам жиддий хавф солаётга-
нини кўриб турибмиз. Демак, атроф 
табиий муҳит муҳофазаси, табиий 
захиралардан оқилона фойдаланиш, 
инсон саломатлигини асраб-авайлаш 
ҳар биримизнинг муҳим вазифамиз 

ва инсоний бурчимиздир. Сув оқиб 
ўтган йўлларда саховат, эзгулик, 
барака, фаровонлик гуркирайди. Шу-
нинг учун ҳам сувнинг ҳар томчиси 
табаррук ва азиздир.

“Тоза Қозоғистон” миллий дастури 
доирасида олиб борилаётган ободон-
лаштириш ва кўкаламзорлаштириш 
ишлари ҳақида шаҳарликларнинг 
фикри билан қизиқдик. Улар қишоқ-
ларда тозаликка эътибор кучайиб, 
аҳолининг онгида ҳам ижобий ўзга-
ришлар юз бераётганини қайд этиш-
ди.

– Тозалик ва озодалик бўлган жой-
да соғлом авлод вояга етади, – дейди 
меҳнат фахрийси Усен Саутбаев. 

– Тозалик – соғликнинг гарови экан-
лигини инкор этолмаймиз. Саранжом-
саришта, тоза-озода жойга кирган 
кишининг баҳри-дили очилибгина 
қолмай, бу ерда унинг саломатлиги 
учун ҳеч қандай хавф кузатилмас-
лиги ҳам барчага аёндир. Шундай 
бўлгач, ҳар бир оилада, таълим дар-
гоҳида, кўчада, жамоат транспортида 
тозаликка эътибор қаратиш оддий иш 
бўлиб туюлса-да, бунинг замирида 
инсонлар саломатлигини асраб-авай-
лашдек умумдавлат ва умумхалқ ма-
саласи ётади.

 “Жанубий Қозоғистон” 
мухбири.

– Давр шиддат билан ўзгармоқда. 
Ҳеч бир халқнинг миллий-маънавий 
анъаналарига асосланмаган, фақат 
инсоний ахлоққа хилоф ҳаёт тарзига 
даъват этувчи “оммавий маданият” 
ёшлар тарбиясига салбий таъсир 
ўтказмоқда, – деди У. Саурбаев. – 
Тезкор ўзгаришлар давридаги энг му-
раккаб муаммо, бу – ғоявий ва маф-
куравий таҳдидлар. Дунёда юздан 
зиёд давлат ахборот хуружларини 
уюштириш учун ҳатто миллионлаб 
доллар маблағ сарфламоқда. Улар-
дан ҳимояланишда ота-онанинг роли 
беқиёс. 

– Жаҳон тажрибаси тарбия маса-
лаларига эътиборсизлик ҳар қандай 
давлат хавфсизлигини, унинг миллий 
манфаатларини хавф остига қўйиши 
ва охир-оқибатда жамиятни таназ-
зулга олиб келиши мумкинлигини 
кўрсатмоқда, – деди туман ички сиё-
сат бўлими раҳбари Ж. Абдиев. – Энг 
ёмони шундаки, лоқайдлик ва бепар-
воликнинг ўзи бугунги кунда катта 
хатарга айланмоқда. Ана шундай эъ-
тиборсизлик, лоқайдлик натижасида 
бугун бутун дунёга “оммавий мада-
ният” тез тарқалмоқда. Агар ҳар бир 
одам бунда қандай катта ва жиддий 
хавф-хатар борлигини ҳис қилса эди, 

албатта, хавотирга ҳожат қолмаган 
бўларди.

Ў. Абдуқаимов бир ривоятни ми-
сол тариқасида келтирди. Машҳур 
қўмондон Искандар Арастуга мактуб 
йўллаб, “Босиб олган юртлардаги 
халқни қандай бўйсундира оламан? – 
дея маслаҳат солади. – Барча зиёли-
ларни қатл эттирса ммикан ё қамоққа 
тиқайми?”.

Шунда Арасту:
– Уларни қатл этсанг, халқнинг 

норозилигига дуч келасан. Қамоққа 
тиқсанг, яқинлари чиқариб олади. 
Яхшиси, у мамлакатни майда-майда 
ҳудудларга бўлиб юбор. Шунда улар-
нинг орасида низо туғилади ва сенга 
халқни қул қилиб олиш имкони пайдо 
бўлади, – деб жавоб берган экан.

Мана шу фикрда қандай чуқур 
маъно бор. Яъни, давлатнинг, халқ-
нинг энг асосий бойлиги – бирлик, 
бирдамлик, улар бор жойда ризқ, ба-
рака кўпаяди.

Йиғин сўнггида туман имоми У. 
Саурбаев кам таъминланган оила-
ларга моддий ёрдам кўрсатаётган 
тадбиркорларга миннатдорчилик 
билдирди.

 О. РАҲИМҒОЗИЕВ.

МАЪНАВИЯТГА ТАҲДИД – 

КЕЛАЖАККА ТАҲДИД

 Тоза Қозоғистон
ҚИШ ҲАМ ИШ ФАСЛИ

Ленгер шаҳридаги “Мейір-Бейс” тиббиёт билим юртида “АМАNАТ” 
партияси Тўлебий туман филиали ташаббуси билан ташкил этилган 
“Маънавиятга таҳдид – келажакка таҳдид” учрашувида туман имоми 
У. Саурбаев, Ленгер шаҳар фахрийлар кенгаши раиси Ў. Абдуқаимов 
ва тумандаги ёшлар бирлашмалари аъзолари иштирок этишди. Тад-
бирда диний экстремизм ва уларнинг ёшлар маънавиятига таъсири 
муҳокама қилинди.

Молиявий саводхонлик – давр талаби

ТОВЛАМАЧИЛИК



Вилоят ижтимоий тараққиёт бошқармаси “Жамоат тотувлиги” ДККнинг ташаббуси билан туманларга уюшти-
рилаётган матбуот сафари орқали қанчадан қанча меҳнат одамлари, ишбилармон ҳамда саховатли тадбиркор-
ларни кашф этаётганимизни тасаввур қилаверинг. Халқимизга меҳнаткаш ҳамюртларимизни таништириш мақ-
садида Тўлебий тумани Хонариқ қишлоғига отландик. У ернинг аҳолиси ҳақиқатан ҳам меҳнатсевар, вақтдан 
унумли фойдаланиб, нафақат ўзининг хонадони фаровонлигини ошираётганига, балки, янги иш ўринларини 
яратиб, ҳамқишлоқларига ҳам яхши шароитлар тақдим этаётганлигининг гувоҳи бўлдик. 

1964 йил 1 мартдан эътибо-
ран, Қўшқўрғон қишлоғида-
ги бошланғич мактабда 
меҳнат фаолиятимни 
бошладим. Мактаб-
да дастлаб биринчи 
синфдан бешин-
чи синфгача, сўнг 
6-, 7-, 8-синфлар 
очилиб, саккиз 
йиллик ўрта мак-
табга айланди. 
Б и з  м а к т а б д а 
бор-йўғи беш ўқи-
тувчи ишлардик. 

Улар Жўраш Аҳ-
медов, Зайнан Исоқов, 
Абдувосит Абдикаримов, 
Шамши Аседова, Эртой Ҳа-
мидов. Жўраш Аҳмедов дирек-
тор бўлиб тайинланди. Мақола-
миз қаҳрамони Поччахон Бобо-
жонов ўшанда тўртинчи синф 
ўқувчиси эди. Мактаб саккиз 
йиллик бўлгач мен 5-8-синфларга 
тарих ва мусиқадан дарс бердим. 
Поччахон Бобожонов бешинчи 
синфдан бошлаб, шеър ёзиш, 
адабиёт ва мусиқага жуда қизиқ-
қан ўқувчилардан бўлди. Айниқса, 
мусиқага қизиқиши кучли эди. 
Мен билан бирга жўр бўлиб, ру-
боб, доира чалиб, қўшиқлар айта 
бошлади. Айниқса, колхозчилар 
мажлисида “Оқпадар” ва “Лайло” 
қўшиқларини маромига етказиб, 
ижро этгани ҳали эсимда.

Поччахон Бобожонов 1968 йи-
ли тўлиқсиз “Қўшқўрғон”, 1971 
йили Ўранғай қишлоғидаги Мух-
тар Ауезов номли ўрта мактабни 
тамомлади. Шимкент шаҳрида 
махсус курсни тамомлагач, она 
қишлоғида клуб мудири бўлиб 

ишлади. Кўплаб ёшларни муси-
қага қизиқтирди. Поччахон шо-
гирдимнинг шеърлари “Жанубий 
Қозоғистон” газетасида чоп этил-
моқда. “Муҳаббат ташвишлари” 
ҳамда “101 шеър ва достон” ки-
тоблари нашрдан чиққан. Келгуси 
йилда 70 ёшни қаршилайдиган 
шоир шогирдим Қўшқўрғон қиш-
лоғи тарихига бағишланган китоб 
ёзишни бошлади. Мен шоир шо-
гирдимни таваллуд куни билан 
чин юракдан табриклайман. Ке-
линим Моҳира билан қўша-қариб, 
невара, эвара, чевараларининг 
қизиғини бирга кўришини Аллоҳ 
насиб этишини тилайман.

Обиддин ФАХРИДДИНОВ,
Туркистон шаҳрининг 

фахрий фуқароси.
Тасвирда: Обиддин Фахрид-

динов (чапда) шогирди Поччахон 
Бобожонов билан. 

Газета ҚР Маданият ва ахборот вазирлиги 
томонидан 2020 йил 21 апрелда рўйхатга олиниб, 

KZ34VPY00022503 гувоҳнома берилган.

МАН ЗИ ЛИ МИЗ: 
160000, Шимкент шаҳри, 

Тауке хан шоҳкўчаси, 6-уй, 3-қават. 
Те ле фон: 53-07-10. Те ле факс: 53-04-66. 

Электрон почта: janubiy@inbox.ru

Туркистон, Саврон – Шомирза МАДАЛИЕВ. +7701-610-51-22.
Кентов, Сўзоқ – Рўзиохун МАДАЛИЕВ. +7708-824-20-97.
Қазиғурт – Хуршид ҚЎЧҚОРОВ. +7701-447-37-42.
Сайрам – Зокиржон МЎМИНЖОНОВ. +7702-278-96-90
Тулкибош – Мунира САЪДУЛЛАЕВА. +7747-144-60-71.
Жетисай, Мақтарал – Мухтабар УСМОНОВА. +7701-257-36-97
Келес, Сариоғоч – Малика ЭЛТОЕВА. +7702-841-78-82

Масъул шахслар:

Ада ди – 11000 ну с ха.“ERNUR-print” МЧБ бо с ма хо на си да чоп этил ди, 
Шим кент шаҳри, Т. Алимқулов кўча си, 22. 

Бу юрт ма: 
3065. Навбатчи муҳаррир: Мунира САЪДУЛЛАЕВА.

Бош муҳаррир ўринбосарлари:
Муроджон АБУБАКИРОВ.

Авазхон БЎРОНБОЕВ.

Масъул котиба – Шаҳноза УСМОНОВА.

Директор – Бош муҳаррир
Райимжон Ортиқбой ўғли 

АЛИБОЕВ.

Муассис – Туркистон вилояти ҳокимлиги.
Мулк эгаси – “Жанубий Қозоғистон” вилоят ижтимоий-сиёсий 

газетаси таҳририяти” масъулияти чекланган биродарлиги.

� Мақола лар, эъ лон ва бил ди рув  лар да ги факт 
ҳам да да лил лар нинг тўғри ли ги учун му ал ли ф-
лар, рек ла ма ва эъ лон бе рув чи лар ма съул дир.
�  Фой да ла нил ма ган ма қола лар га ёз ма жа воб 

қай та рил май ди.

Қозоғистон Республикасида тар қа тилади.

Нашр кўрсат ки чи – 65466.

 Янги Қозоғистон бунёдкорлари

Табриклаймиз, қутлаймиз!

Маъруфжон Юсупов Хонариқ макта-
бида муаллимлик билан бирга ишби-
лармонликни ҳам йўлга қўйиб улгурган 
устозлардан экан. Ўзи бошланғич синф 
муаллими, 1-синф ўқувчиларининг синф 
раҳбари. Устозларнинг ишбилармонлик-
ка ҳам улгураётганига эса ҳавасимиз 
келди. 

– 2018 йили “Ырыс Хан Агро” қишлоқ 
хўжалиги ишлаб чиқариш ширкатини 
ташкил этиб, раислик қилмоқдаман. 
Ширкатда қарийб 100 нафар аъзомиз 
бор. Деярли барча ҳамқишлоқларимиз-
нинг хонадонида сигир соғилади ва 1,5 
тонна сут жамланади. Уни қайта ишлаб, 
Сайрам туманидаги сут цехларига ет-
казиб берамиз. Ёзда қишлоқ аҳолиси 
ўзимизнинг маҳсулотдан тайёрлаган 
музқаймоқ, кўжа ва қуртни истеъмол қи-
лишади. Буюртма бўлса, уни ҳам ишлаб 
чиқараверамиз. Аҳолидан 200 тенгедан 
харид қилган маҳсулотимизни сут цех-
ларига 220 тенгедан ўтказамиз, улар-
дан, асосан, пишлоқ тайёрланади. 

– Бошланғич синфларда дарс бе-
рар экансиз, бу ишга қандай улгуряп-
сиз?

– Бир йигитга қирқ ҳунар ҳам оз. Шу 
боис ҳамқишлоқларимизни ҳам бу ишга 
жалб этдик. Мактабдаги фаолиятимга 
тўхталсам, истак бўлса, барчасига улгу-
риш мумкин. 17 йилдан буён муаллим-
лик қиламан. Ҳозирги кунга қадар бирон 
бир насиясиз ишимизни бошладик. 
Қўшимча 30 сўтих ер ажратиб беришса, 
фаолиятимизни янада кенгайтириш ния-
тидамиз.

***

Маъруфжон Юсуповга қўшни хона-
донда истиқомат қиладиган Сардор Тур-
сунбоев ҳам хонадонида устахона очга-
нига 3 йил бўляпти. Қишлоқ аҳолисига 
хизмат кўрсатаётган тадбиркор ишидан 
мамнун. 

– Устахонамизда 5 киши меҳнат қила-
миз, – дейди С. Турсунбоев. – Ҳамқиш-
лоқларимизнинг, қўшни қишлоқлардан 
олиб келинган автомашиналарини таъ-
мирлаймиз. Махсус ускуналаримиз би-
лан янги услубда пайвандлаш усулини 
қўллаб, хизмат кўрсатяпмиз. Мактабни 
тамомлагандан сўнг устозимда 5 йил 
мобайнида ишлаб ўргандим, кейин ўзи-
мизнинг устахонамизни очдик. Зарур 
барча ускуналаримиз мавжудлиги, уста-
ларимизнинг малакаси мижозларимизни 
шаҳарга сарсон қилмай, ўзимизда хиз-
мат кўрсатишимиз учун имкон етарли. 
Шунингдек, ҳовлимизда шлакоблок ҳам 
қуямиз. Бу ерда 6 одам меҳнат қилади. 
Жами 11 киши иш билан таъминланган. 
Кун илиши билан ишимиз қайнайди. 
Қурилиш мавсуми бошланиши билан 
ҳамқишлоқларимиздан буюртмалар 
тушаверади. Ўтган ёз мавсумида ҳатто 
қўшни қишлоқларнинг буюртмаларини 
ҳам тайёрлаб бердик. Бир кунда 1,5 

минг дона шлакоблок қуйдик. Ишимизни 
давлатдан бирон бир насия олмасдан 
бошлаганмиз, ер ажратилса, ишимизни 
янада кенгайтириш ниятидамиз.

***

Хонариқ қишлоғида бундан ташқари 
“Ханарық нан” белгиси билан истеъмол-
чиларга туманда анча танилиб улгурган 
маҳсулотлар ҳам ишлаб чиқарилмоқда. 
Қишлоқ аҳолиси нафақат таъмирлаш, 
қурилиш материалларини тайёрлаш, 
сут маҳсулотларини қайта ишлаш, бал-
ки, қандолатчилик соҳасида ҳам илғор 
эканлигини аллақачон исботлаб улгу-
рибди. 

Самад Аҳмаджонов ўтган йили дас-
таввал новвойхона очди. Кейин эса нон 
маҳсулотларининг турларини кўпайтир-
ди. Ҳозирги кунда 18 хил нон маҳсулот-
лари ҳамда турли пишириқлар ишлаб 
чиқиладиган цехда 8 нафар киши меҳ-
нат қиляпти. Маҳсулотлар қўшни Таса-
риқ, Онтустик, Кўксайёқ қишлоқларидаги 
дўконларга ҳам етказиб бериляпти.

– Нонимиз 8 хил махсус зиравор қў-
шимчалар билан тайёрланади, – дейди 
С. Аҳмаджонов. – Андижонлик новвой-

дан ўрганиб, “Андижон нони”ни ёпяпмиз. 
Мижозларимиз мамнун. 

Тасариқ қишлоқ округида тадбиркор-
ликни ривожлантириш борасида қатор 
ишлар амалга оширилмоқда. Хусусий 
тадбиркорлик очиб, меҳнат қилаётган 
ҳамюртларимизнинг қилаётган ишлари 
билан танишдик. Бундан ташқари, қиш-
лоқда томчилатиб суғориш услубини 
қўллаб, иссиқхоналар очган, қулупнай 
ҳамда сабзавотлар етиштираётган фу-
қаролар ҳам анчагина. Йил бошидан 
буён Хонариқда янги 15 иш ўрини очил-
ди. Тасариқ қишлоғи тасарруфига 4та 
аҳоли манзили киради, аҳолиси 5600дан 
зиёд. Шу жумладан, уларнинг 2000 на-
фари Хонариқ қишлоғида истиқомат 
қилади. “Қишлоқ омонати” дастури дои-
расида анчагина ишлар амалга ошири-
либди. 

***

Йил бошидан буён Туркистон вилояти 
қишлоқ хўжалиги соҳасида 308 млрд. 
тенгелик маҳсулот етиштирилди. Бу бо-
рада сайрамлик хўжаликларнинг улуши 
салмоқли. Аҳолига гўшт ва сут маҳсу-
лотларини етказиб беришда етакчилик 
қилмоқда. 

Шулар қаторида қорамуртликларнинг 
ҳам улуши анча. Қорамурт қишлоғи Ни-
зомобод даҳасида Жасур Зоиров бош-
қараётган “Бажар Агро” чорва хўжалиги 
шулар жумласидан. 2009 йили барпо 
этилган ферманинг асосий йўналиши 
сут етиштириш. 10 йилдан зиёд вақт мо-
байнида ушбу йўналишда фаолият юри-

таётган ишбилармон яқинда Чехиядан 
105 бош зотдор сигир олиб келган. 

– Ўзимизда сўнгги йилларда зотдор 
сигирларимиз қолмаганлиги ва бунга 
эҳтиёж туғилганлиги боис, Чехиядан 
Симментал зотли сигирларни олиб кел-
дик. Сигирларимиз бир кеча-кундузда 28 
литргача сут беради. Келгуси йили яна 
200 бош сигир олиб келишни режалаш-
тиряпмиз. Умуман олганда фермамиз 
жами 400 бош сигирга мўлжалланган. 
Айни пайтда бу ерда 200 бош мол бўр-
доқиланмоқда. Бизда соғилаётган сут 
йилига 1500 тоннани ташкил этмоқда. 
Фермамизда қарийб 15 киши меҳнат 
қилади. Сут учун субсидия ажратила-
ди. Келгуси йилда яна сигирлар олиб 
келишни режалаштиряпмиз, – дейди Ж. 
Зоиров.

Қорамурт қишлоқ округининг ҳо-
кими Маъмиржон Нажиевни суҳбатга 
чорладик:

– Қишлоғимиз ишбилармонлари қўл-
лаб-қувватланмоқда. “Қишлоқ омонати” 
дастури асосида анча ишлар амалга 
оширилаётганидан хабарингиз бор. 
“Жас Агро” қишлоқ хўжалиги ишлаб чи-
қариш ширкати ташкил этилди. Ҳужжат-
ларни топшириб, 29 млн. тенге маблағ 
олишмоқда. Унга айни дамда 60дан 
зиёд фуқаро рўйхатга киришни ният қил-
ган. Сабаби – улар ҳам сут йўналишида 
фаолият юритишлари учун 2,5 фоизли 
насия олишади, – деди М. Нажиев.

Таъкидлаш жоизки, Сайрам тумани 

мол бўрдоқилаш бўйича туманда етакчи. 
Гўштни экспортга чиқаришда ҳам олдин-
ги қаторда. Туман тадбиркорлари йил 
бошидан буён 25 минг тоннадан зиёд 
гўштни хорижга экспорт қилишган.

Сайрам туманига матбуот сафари би-
лан бориб, нафақат чорвачилик, хизмат 
кўрсатиш соҳасида, балки, тиббиёт со-
ҳасида ҳам анча юксалиш борлигининг 
гувоҳи бўлдик. Ҳатто мегаполисда кам 
учрайдиган ускуналар билан жиҳозлан-
ган “Манкент шипа” клиникаси аҳолига 
2 йилдан буён сифатли хизмат кўрсатиб 
келаётган экан. Қарийб 20 йиллик таж-
рибага эга шифокорлар 34 минг аҳоли 
истиқомат қилаётган Манкент қишлоғига 
тиббий хизмат кўрсатишмоқда. Клиника 
муассиси Ирсали Бекенов. 

– Айни дамда клиникага бирикти-
рилган 7.500 одамга давлат хизматини 
кўрсатяпмиз, – дейди клиника директори 
Ш. Убайдуллаев. – 10 йил мобайнида 
вилоят клиник касалхонасида фаолият 
юритганман. Бундан ташқари, жами 30 
йилдан зиёд шифокорлик тажрибамни 
раҳбарлик билан уйғунлаштирган ҳолда 
амалда қўллаяпман. Окулист, педиатр, 
эндоскопист, эндокринолог, гинеколог, 
уролог, нефролог ва бошқа мутахас-
сислар 1 сменада қарийб 400 нафар 
беморни қабул қилади. Клиникада 95 
киши меҳнат қилмоқда. Хориждан кел-
тирилган махсус тиббий ускуналарда 
ҳатто вилоят марказидан келиб, бизда 
тиббий муолажаларни қабул қилаётган 
беморларимиз бор. Масалан, бир эндос-
копия ускунасини олайлик. Болаларнинг 
ошқозонини текширишга мўлжалланган 
ингичка махсус ускуна ҳатто хусусий 
клиникаларда ҳам йўқ. 

Соғликни сақлаш тизимида баракали 
меҳнат қилаётган фидойиларимиз иш-
ларига ривож тилаган ҳолда, кўтарин-
ки кайфиятда туманларда, олис яқин 
қишлоқларда “олма пиш, оғзимга туш” 
қабилида давлатдан ёрдам кутиб ўтир-
май, ғайрат билан меҳнат қилиб, ҳам-
қишлоқларига шароит яратиб бераман, 
уларнинг оғирини енгил қилиб, қўшимча 
иш жойлари билан таъминлайман, деб 
ният қилган фуқароларимиз – барака 
манбаидир ва фахримиздир.

М. САЪДУЛЛАЕВА.

З. Ахметова – таниқли ёзувчи, 
миллий анъаналар тарғиботчи-
си. У машҳур саркарда ва Совет 
Иттифоқи қаҳрамони Бауржан 
Мўмишулининг келини, ёзувчи 
Бахитжан Мўмишулининг ра-
фиқаси. «Шуақты күндер», «Ба-
балар аманаты», «Күретамыр» 
ва бошқа китоблар муаллифи. 
Тадбирда сўз олган адиба маъ-
навият инсонни руҳан покланиш, 
қалбан улғайишга чорлайдиган, 
одамнинг ички дунёси, иродасини 
кучли, иймон-эътиқодини бутун 
қиладиган, виждонини уйғотади-
ган беқиёс куч-қудрат эканлигини, 
ёшлар қалбида ватанпарварлик, 
урф-одат, анъаналарга меҳр-са-
доқат туйғуларини шакллантириш 
зарурлигини таъкидлади. 

– Ёшлар тарбиясида маъна-
виятнинг ўрни беқиёс. Болаларни 
ёшлик чоғидан эътиборан миллий 
тарбия, юксак даражадаги ахлоқ-
одоб, маънавият асосида вояга 
етказиш биз учун доимо долзарб 
аҳамият касб этиб келган. Бу ма-
салага жиддий эътибор қаратмас-
лик нафақат айрим ота-оналар, 
балки бутун жамият учун жуда 
қимматга тушишини ҳам кўпгина 
ҳаётий мисолларда кўриш мум-
кин. Ўзаро меҳр-оқибат, аҳиллик 
ва тотувлик, ёрдамга муҳтож 
кимсалар ҳолидан хабар олиш, 
тўй, ҳашарларни кўпчилик билан 

бамаслаҳат ўтказиш каби халқи-
мизга хос урф-одат ва анъаналар 
дастлаб маҳалла муҳитида шакл-
ланиб, ривожланади. Ота-бобо-
ларимиз қадимдан бебаҳо бойлик 
бўлмиш илму маърифат, таълим 
ва тарбияни инсон камолоти ва 
миллат равнақининг энг асосий 
шарти деб билган. Халқимизнинг 
эртанги куни қандай бўлиши фар-
зандларимизнинг бугун қандай 
таълим ва тарбия олишига боғ-
лиқ. Муҳими, онгда – имон, тилда 
– ҳақиқат, дилда – эътиқод усту-
вор бўлсин, – деди у. 

З. Ахметова тадбир иштирок-
чиларини Қозоғистон Мустақил-
лиги байрами билан табриклади.

– Мустақиллик –  буюк неъмат. 
Унинг замирида эркин ва фаро-
вон ҳаёт, тинчлик ва осойишталик 
каби улуғворлик мужассам. Шу 
боис азал-азалдан ҳар бир халқ 
ва миллат ўз эрки ва озодлиги 
учун матонатли курашиб келган. 
Мустақил тараққиёт йилларида 
ҳаётимизнинг барча жабҳаларида 
эришилаётган юксалиш с уръатла-
ри билан бугун ҳар қанча фахр-
лансак, ғурурлансак арзийди. Энг 
муҳими, Ватанимиз тараққиёти, 
мамлакатдаги ўзгаришу янгила-
нишлар самараси хонадонла-
римиздаги қут-барака, тинчлик-
осойишталик мисолида ўзининг 
ёрқин ифодасини топмоқда.

А. АБДУФАТТОҲ.

 Зейнеп АХМЕТОВА:
ОНГДА – ИМОН, ТИЛДА – ҲАҚИҚАТ, 

ДИЛДА – ЭЪТИҚОД УСТУВОР БЎЛСИН!

Шои р шогирдимга 
тилакларим

ТИНИБ-ТИНЧИМАГАН 
ОДАМЛАР

